
Hayot - maktab, komillik darsxonasidir. Dars esa didaktik muloqotning ichki
mazmuni, hayotning nurli hikmatidir. Shu ma’noda dars samaradorligi o‘qituvchining
unga ijodiy tayyorgarlik ko‘rishiga bog‘liqdir. O‘gituvchi darsga tayyorgarlik ko‘rar
ekan, avvalo, darsning maqgsadini bir mezonga qo‘yib olishi shartdir. Darsning ta’limiy,
tarbiyaviy va rivojlantiruvchi magqgsadlari ochiq-oydin, ularni o‘zaro uygun holda
ganday qilib amalga oshirish yo‘llarni aniqlanmasa, mazmunli natijaga erishib
bo‘lmaydi. Shuning uchun bo‘lajak o‘qituvchilar shuni yaxshi yodda tutishlari shartki,
har bir yosh o‘gituvchidan darsning metodini to‘gri tanlash puxta nazariy bilim va
pedagogik mahorat talab etadi. Shuningdek, yangi bilim berish darslarida ko‘proq
muammoli o‘qitish metodiga asoslanilsa, egallangan bilimlarni ko‘nikma va malakaga
aylantirish maqgsadlarida gqisman qayta xotirlash xarakteridagi topshiriglardan ham
foydalaniladi. O‘z uslubiga ega ijodkor o‘qituvchi darsni darslik asosida qurmaydi,
balki uni yaratadi. Chunki darsga tayyorgarlik jarayonida o‘z sohasini sevgan
o‘gituvchi o‘rganilayotgan mavzu bilan bog'liq ilmiy va metodik adabiyotlar bilan ham
puxta tanishib chiqishi lozim. Buyuk ma'rifatparvar shioir So‘fi Olloyor bitganidek:
“Ishingni puxta qilg‘il, golmag‘ay xom”(7-90). Darhaqiqat, boshlang‘ich ta’'limda asosiy
darslar pedagogik o‘yinlar, ya'ni didaktik o‘yinlar orqali olib boriladi. Zero, yosh avlod
hayotining asosiy turlaridan biri o‘yindir. Bola uchun o‘yin - vogqielikdir. Oyin o‘sib
borayotgan bola organizmining zarariy ehtiyojidir va u orqali bolalarda tashkilotchilik
ko‘nikmalari tarbiyalanadi. Ammo o‘yin har qanday sharoitda ham o‘yindir. Shunday
o‘yinlar ham borki, ular bolalarda mustaqillikni, odillikni, bir-biriga yordam berish
hissini tarbiyalashda juda katta ahamiyatga egadir.

Didaktik o‘yin - ta’lim beruvchi usul bo‘lib, bu muayyan ta'limiy maqgsadlarga
erishishga, ya’'ni o‘tilgan o‘quv materialini o‘zlashtirish, mustahkamlashga va uni
chuqurlashtirishga qaratilgan bo‘ladi. Har bir didaktik o‘yinni o‘tkazishda muayyan bir
vazifa maqgsad qilib olinadi(2-20).

Eng yaxshi didaktik o‘yinlar mustaqil faoliyat yo'li sifatida tuzilgan bo‘lib, u bolani
bilim olish va mahorat egallashga undaydi. Shuning uchun bola hamisha, hatto muhim

ish bilan mashg‘ul bo‘lgan paytda ham o‘yib bilan shug‘ullanishi kerak. Agar o‘yin
bolalar hayoti va faoliyatini uyushtirish, uni shakllantirishga uyg‘unlashtirib yuborilsa,
u juda muhim tarbiyaviy ahamiyat kasb etadi.

Didaktik o‘yinlar bolalarning aqliy qobiliyatlarini, sezish organlarini, tafakkurini
o‘stiradi, bolalarni e’tiborli va mustaqil bo‘lishga o‘rgatadi va darslarni o‘zlashtirishga
ijjobiy ta’sir ko‘rsatadi. Faqat didaktik o‘yin 0z mohiyatiga ko‘ra o‘yin tarzida o‘tishi va
dars mashg‘ulotiga oxshab qolmasligi kerak. Shundagina didaktik o‘yinlar qiziqarli
o‘tadi va u bolalarda xursandchilik, quvnoqlik hissini tarbiyalashga yordam beradi(3-
18). O‘qgituvchi bolalarni o‘yin uchun zarur narsalar bilan qoidaga muvofiq holda
tanishtiradi. O‘qituvchi bolalarga predmetlar va o‘yinlarni ko‘rsatib, ularni roli va ular
bilan qanday muomalada bo‘lish kerakligini tushuntiradi. Ammo shunisi ham borki,
o‘yin boshlshdan oldin berilgan bunday qisqa mulohaza hamisha ham barcha bolalar
uchun ham tushunarli bo‘lavermaydi. Shuning uchun ham bolalarni o‘yinning
mazmuni va o‘yin uchun zarur bo‘ladigan manbalar bilan ancha ilgariroq tanishtirish
magsadga muvofiq.

O‘qituvchi o‘yin o‘tkazishga kirishishdan oldin bolalardagi mavjud bilimlargagina
asoslanib qolmasdan, balki olingan bilimlarini mustahkamlashga, hamda yangi bilimlar
bilan qurollantirishga yordam beradigan o‘yinlar tanlashga e’tibor berishi zarur.
Bunda o‘qituvchining, tarbiyachining ijodkorligi muhim ahamiyat kasb etadi.

Didaktik o‘yinlarni tanlash, uni o‘tkazish va tashkil qilish usullarining ganchalik
to‘g'riligi uning ta’sir kuchidagi muvaffaqgiyat yoki muvaffaqiyatsizliklarni hal giluvchi
omil. Chunki didaktik o‘yin o‘tkazishda hatto noto‘gri usul uni quruq mashqqa
aylantirib qo‘yadi.

Didaktik o‘yinni muvaffaqiyatli tashkil qilishning eng muhim shartlaridan biri
bolalarning bajariladigan o‘yinga faol qantashishi va qizigarli hisoblanadi. Buning
uchun o‘qituvchi barcha tashkiliy choralarni ana shunga bo‘ysundirishi lozim.
Bolalarning o‘yinga qiziqishi va boshqa didaktik vazifalarni hal qilishda oqituvchining
birinchi yordamchisi ekanligini unutmaslik kerak(1-10).

Didaktik o‘yinlar bir-biridan farq qiladi, ular ko‘pincha musobaqa tarzida
o‘tkaziladi.

Har bir o'yinning tarbiyaviy tomoni muhim ahamiyatga ega. Chunki didaktik
o‘yinlar idrok qilish, sabr, matonatli bo‘lishga o‘rgatadi, biror masalani o'z ornida tez
va to‘g'ri hal qilish ko‘nikmalarini tarbiyalaydi. Shuning uchun ham agar bolalar turli
boshlang‘ich bilimlarni yoshlikdan boshlab, turli usulda, aynigsa, o‘yinlar orqali
tushuntirib borilsa, u holda manbalar shuncha oson, tez o‘zlashtiriladi. Esda uzoq
saglanib goladi. Bolalar ko‘pincha grammatik qonun, qoidalarni yuzaki yod olishga
harakat qiladilar. Turli grammatik o‘yinlardan dars jarayonida foydalanish esa,
o‘gituvchilarni bunday vaziyatdan saqlaydi.

Bo‘lajak o‘gituvchilar shuni yaxshi bilishlari kerakki, sozning fonetik tarkibi,
bo‘g‘inga bo‘lishlar va sodda gaplarga oid imlo qoidalari bilan tanishtirish asosida
o‘quvchilarga adabiy til va malakalar hosil qilinadi, ular tilning asosiy elementlari

hisoblanuvchi tovush va gapga ongli munosabatda bo‘lish hislari tarbiyalanadi. 1-sinf
o‘quvchilari og'zaki va yozma nutq vositasida bir gapni ikkinchisidan ajratishni
organib oladilar. Predmetning kim? yoki nima? so‘roqlariga javob bo‘lishini
ajratadilar, gapning oxiriga nuqta qo'yilishini bilib oladilar.

Quyida ana shu maqgsadda biz bevosita o‘quvchilarga grammatik tushunchalrni
o‘rgatishda foydalanish mumkin bo‘lgan va bu o‘yinlar o‘zimiz tomon undan dars
jarayonida qo‘llanilgan bir nechta o‘yinlarning tuzilishini keltiramiz.

“So‘zlardan gap tuzish”o‘yini.

O‘yinning magsadi: o‘quvchilarning gap tuzish qobiliyatini mustahkamlash.

Qo‘llanmalar: daftar, ruchka, so‘zlar yozilgan kartochkalar beriladi.

O‘yinning borishi: Kartoshcka yozilgan so‘zlarni yozib chiqib, ular asosida gap
tuzish kerak. Shu maqsadda beshta o‘quvchi doskaga chiqariladi. Ular quyidagi
kartochkalarni oladilar: onam, ketdi, zavodga. Bolalar, keldilar, maktabga. Mana, sinf,
bizning,chalindi, qo‘ng‘iroq kabilar. O‘quvchilar gap tuzishlari kerak. Qaysi o‘quvchi
berilgan so‘zlardan tez va to‘g'ri gap tuzsa gapdagi so‘zlar sonini doskaga chiziq orqali
ifodalasa, shu o‘quvchi o‘yinda g‘olib deb topiladi.

Doskaga chiqqan besh o‘quvchi ichidan, birinchi, ikkinchi, uchinchi o‘rin egalari
aniqlanadi. O'yin 5-6 daqiga davom etadi. O‘yindan darsni mustahkamlash maqsadida
o‘tganlarini takrorlash vaqtida foydalaniladi.

“Kim tez topadi?” o‘yini.

O‘yinning maqgsadi: matndagi so‘zlarning bo‘g‘inini aniqlash.

Qo‘llanmalar: Ko‘chma doskaga yozilgan matn namunalari.

O‘yinning borishi: o‘qituvchi biror mavzuga oid kichikroq matnni doskaga yozadi.
O‘quvchilar matnni o‘qib, unda nechta gap borligini yoki so‘zlar sonini aniqlaydilar.
O‘qituvchi so‘raganda qaysi o‘quvchi har ikkala topshiriqqa to‘g'ri javob aytsa, o‘sha
o‘yinda g'olib chiggan hisoblanadi. Bu o‘yinning og‘zaki va yozma shaklda o‘tkazish
mumkin. Bu o‘yin uchun 8-10 daqiga vaqt yetadi.

Xulosa qilib aytganda, o‘quvchilarning fanlarga oid kompetensiyalarini oshirishda
dars jarayonida mavzularga mos qiziqarli didaktik o‘yinlardan samarali foydalanish
fikrlashni charxlaydi, hamkorlikni mustahkamlaydi, topqirlikni oshiradi, chagqonlikni
kuchaytiradi, eng muhimi, bunda yaxshi natija yuzaga chiqadi. Shu ma’noda qadimgi
o‘yin so‘zining ham ilk tushunchasi aql tarbiyasidir(8-72). Demakki, bo‘lajak
o‘gituvchilar shuni yaxshi o‘zlashtirib olishlari shartki, didaktik o‘yinlarning mazmuni
dars samaradorligining tayanch nugqtalaridan biridir. Alloma ]. Rumiy aytganidek:
“Amal amal orqali, ilm ilm bilan, ma’no ma’'no vositasida, shakl esa shakl vositasida
anglashiladi”(9-213). Boshlang‘ich ta’limda asosiy darslar didaktik o‘yinlar ijrosida
chuqur mazmun kasb etadi va yosh o‘quvchining gaynoq qalbiga, ong-u shuuriga
yorqinroq yetadi.

